GUIR PARA PROPIETARIOS

DE TERREOS €OLICOS

A producién de enerxia eléctrica
mediante o aproveitamento da forza do
vento pasou de ser algo case anecdotico
a converterse nunha actividade de gran-
de importancia no noso pais nun perio-
do moi curto de tempo. Desde o ano
1995 até a actualidade téfiense instala-
do preto de 150 parques eolicos nos
cumios dos nosos montes, localizados
nun medio rural galego que conta con
multiples problemas. Un mundo rural
que perde poboacion de xeito continua-
do, no que o avellentamento ¢é cada vez
maior, no que as actividades agrarias
tradicionais estan a desaparecer e no
que o emprego ligado a agricultura con-
tinta a caer.

A pesares dos mais de 4.000 aeroxe-
radores instalados que suman unha
potencia de case 3.300 MW, o impacto
econoémico nas zonas afectadas polos
parques eolicos ten sido mais ben escaso
debido a que o marco requlador desefa-
do pola Xunta relegou a un papel secun-
dario as comunidades rurais perdéndose
unha boa oportunidade para fortalecer
econodmica e socialmente a un segmento
importante da nosa sociedade.

A GUIA PARA OS PROPIETARIOS DE
TERREOS EOLICOS

Neste contexto, e tras analizar os
impactos socioeconomicos dos parques
edlicos até a actualidade, o Grupo de
Investigacion en Economia Ecoldxica e
Agroecoloxia (GIEEA) da Universidade de
Vigo e a Fundacion Juana de Vega pofien
en marcha un convenio de colaboracion
mediante o cal se pretende prestar apoio
aos propietarios dos terreos edlicos para
mellorar os resultados dos procesos de
negociacion coas empresas promotoras
de parques eolicos. Froito da analise do
que aconteceu entre os propietarios dos
terreos e os promotores edlicos até o de
agora nace a Guia para os propietarios de
terreos edlicos coa funciéon de serlles
unha ferramenta de utilidade. A Guia
pretende resumir os aspectos mais rele-
vantes deses procesos negociadores e
pdlos a disposicién de todos os propieta-
rios do rural. Unha boa parte do seu con-
tido € o resultado do traballo xa realiza-
do polo GIEEA en colaboracion con

moitos propietarios de montes nos ulti-
mos sete anos.

Por outra banda, na actualidade, o
sector edlico galego ten en tramitacion
moitos MW de novos parques edlicos.
Hai uns meses foron admitidos a trami-
te mais de 2.325 MW, ademais doutros
centos de MW de convocatorias especi-
ficas e de parques eolicos en tramita-

cion polos decretos anteriores. Tamén
hai que ter en conta que o decreto espe-
cifico de repotenciamento de parques
edlicos con aeroxeradores obsoletos €
outra via a novos procesos negociato-
rios. Neste contexto faise moi oportuno
transmitir aos propietarios as ideas con-
tidas na Guia e ofrecerlles a posibilidade
de colaboracions posteriores para dese-
fiar estratexias de negociacion que per-
mitan obter bos resultados para a
comunidade local. Esta é a idea motor
da colaboracién entre a Universidade de
Vigo e a Fundacion Juana de Vega.

Pero vai mais ala ao ter tamén como
obxectivo recofiecer experiencias pro-
dutivas innovadoras no rural galego
impulsadas por propietarios do monte
con parques eodlicos e de difundilas
entre outros axentes do medio rural.
Para nos a chegada masiva de aeroxera-
dores ao rural débese entender como
unha oportunidade para fortalecer eco-
nomica e socialmente as comunidades
rurais. Por iso tamén se lle prestara inte-
rese a esta funcion divulgadora de expe-
riencias innovadoras na ganderia, na sil-
vicultura, etc.

AS RENDAS EOLICAS: AS FORMULAS
PARA O REPARTO

Un dos aspectos claves no impacto
economico dos parques edlicos nos ter-



reos afectados € o mecanismo polo cal
0s promotores da enerxia eolica poden
acceder, como consecuencia do marco
regulador, @ ocupacion da superficie
necesaria para a instalacion dos aeroxe-
radores, asi como a compensacion eco-
nomica resultante. A superficie requiri-
da abrangue diferentes categorias
segundo as necesidades da actividade:
para a instalacién dos aeroxeradores e
da subestacion precisan a ocupacion
con pleno dominio; para a producion de
electricidade precisan de espazos balei-
ros arredor dos aeroxeradores, o domi-
nio eolico ou servidume eolica; para a
conducidon soterrada da electricidade
desde os aeroxeradores até a subesta-
cion e para as pistas que comunican as
diferentes partes do parque eodlico
requiren de superficie baixo a categoria
de servidume.

0 xeito no que acceden a esa super-
ficie condiciona a distribucion das ren-
das xeradas entre os promotores e os
seus propietarios. Son tres as opciéns
existentes: comprar a terra; chegar a un
acordo de cesidn co seu propietario; ou
ben, demandar da autoridade compe-
tente a expropiacion dos bens inmdbeis
requiridos para o exercicio de tal activi-
dade.

A compra s6 pode ser exercida sobre
terreos de natureza privada, ficando
excluida como opcion para ocupar os
montes comunais pertencentes as
Comunidades de Montes Vecifais en
Man Comun pois, como se sabe, estes
bens son inalienabeis. As outras duas
opcions son validas para todas as for-
mas de propiedade: a privada, a comu-
nal e a publica. A producion da enerxia
edlica esta encadrada dentro das produ-
cions en réxime especial que estan con-
sideradas de utilidade publica polo que
existe a posibilidade de desenvolver un
proceso expropiatorio, ainda que nos
casos de montes vecifiais pode plante-
xarse un proceso de prevaleza para

Fonte: Comision Nacional da Enerxia (CNE).

determinar cal € a utilidade publica pre-
valente sobre a outra.

No caso galego a opcidn mais
comun € a do acordo de arrendamento
ou cesion mediante o establecemento
de Dereitos de Superficie. Neste caso, o
pagamento anual pode ser establecido
segundo diferentes mecanismos:

e Participacion mediante unha por-
centaxe da facturacion ou nos
ingresos brutos dos parques edlicos.

® Pagamento dunha cantidade sequn-
do a superficie ocupada; e, final-
mente.

e Establecemento dun canon en fun-
cion da potencia instalada.

0S FLUXOS DE RENDA E A
DINAMIZACION DO MUNDO RURAL

A instalacion de aeroxeradores
poderia constituir unha ferramenta que
permitise fortalecer o mundo rural no
que se asenta e desenvolve esta activi-
dade. Porén, e debido principalmente ao
marco regulamentario estatal e autond-
mico, 0s impactos econémicos para 0s
propietarios dos terreos eolicos foron
mais ben cativos ao longo deste proce-
so. A producion de enerxia mediante o

emprego da forza do vento € unha acti-
vidade subvencionada polo Estado. Do
negocio edlico que xera centos de mil-
lons de beneficios para os promotores
eolicos apenas queda unha parte moi
pequena para os propietarios.

A pesares de que estan a quedar
poucos cartos para os propietarios dos
terreos eodlicos, existen interesantes
experiencias que empregan as rendas
eolicas para desenvolver proxectos
dinamizadores que contriblen a fixar
poboacion xestionando de maneira sus-
tentabel os seus recursos propios e
locais. Estas Comunidades de Montes
Vecifiais en Man Comun, Cooperativas e
Asociacions de Propietarios demostran
co seu traballo diario que outro marco
requlador poderia ter revitalizado o
mundo rural galego conseguindo un
reparto mais xusto dos beneficios dos
parques edlicos.

COMO SE PODE CONSEGUIR A GUIA

A Guia para os propietarios de ter-
reos edlicos distribuese de forma gratui-
ta entre os propietarios que a soliciten e
tamén esta dispofibel na paxina web da
Fundacién Juana de Vega:

(http://www.juanadevega.org) e do Grupo
de Investigacion en Economia Ecoldxica e
Agroecoloxia da Universidade de Vigo:
(http://economiaecoloxica.uvigo.es)

Ademais, as institucidns prestaran
asesoramento e orientaciéon as comuni-
dades de montes e aos propietarios que
0 precisen.

* X. Simén Fernandez e D. Copena Rodriguez
son membros do Grupo de Investigacion en
Economia Ecoldxica e Agroecoloxia. Universi-
dade de Vigo. Email: ecoecoagro@uvigo.es

